
GOUVÈNÈ CUOMO, DEPITE LOWEY AK SENATÈ GILLIBRAND ANONSE 
SIBVANSYON FEDERAL $10 MILYON POU DEVLOPE TRANSPÓ OTOBIS RAPID 

POU ANBA HUDSON VALLEY 

 

Sibvansyon TIGER a ap ede NYSDOT bay opsyon transpò amelyore ak sèvis pou 

rezidan Rockland Westchester yo 

 

Gouvènè Andrew M. Cuomo, Depite Nita M. Lowey ak Senatè Kirsten Gillibrand jodia te 

anonse ke Depatman Transpòtasyon Eta New York te bay yon sibvansyon federal $10 

milyon pou ede devlope sèvis transpò otobis rapid ant Rockland ak Konte Westchester.  

 

“Jodia se yon lòt gwo etap pwoogrè nan efò nou pou amelyore transpòtasyon nan anba 

Hudson Valley,” te deklare Gouvènè Cuomo. “Finansman sa ap ede nou bay pasaje 

yo plis opsyon transpò e finalman redwi konjesyon trafik nan rejyon an. Mwen remèsye 

patnè federal nou yo paske yo te travay avèk nou sou pwojè esansyèl sa, espesyalman 

Depite Lowey pou sipò san parèy li, e map rete tann pou m wè transpò a nan nouvo 

Pon NY pou ane kap vini yo.”  

 

“Sibvansyon TIGER $10 milyon an ki soti nan Depatman Transpòtasyon Etazini 

esansyèl pou ogmante opsyon transpò piblik sou nouvo Pon New York la,” te deklare 
Depite Lowey. “Lè nou ede pou enplemante transpò otobis rapid sou pon an, 

envestisman federal la ap amelyore aksè a transpòtasyon fyab, ansekirite, e a bon 

mache sou transpòtasyon lès-lwès pou rezidan konte Westchester ak Rockland yo. 

Antanke yon ansyen manm nan Komite Afektasyon Chanm lan, map kontinye travay 

avèk otorite lokal, eta, ak federal pou asire ke yo satisfè bezwen transpòtasyon nan 

rejyon nou an.” 

 

“Finansman federal la grasa Depatman Transpòtasyon Etazini ap pèmèt Eta New York 

fè renovasyon enpòtan pou transpò piblik ak pyeton yo nan Konte Westchester ak 

Rockland nan nouvo Pon New York,” te deklare Senatè Gillibrand. “Envesti nan 

enfrastrikti transpòtasyon nou an ap ede kreye travay kounye a, epi poze fondasyon 

pou plis travay demen. Hudson Valley ap anmezi pou kontinye devlope elan sa ke 

envestisman yo jenere.” 

 

Hudson Links lan se yon seri amelyorasyon ki entèrelye kap sipòte delvopman ak 

operasyon sou sèvis Lès-Lwès BRT nan I-287 ak wout ki akote yo ant konte 

Westchester ak Rockland. Pwojè a konstwi nouvo estasyon otobis; kreye yon ITS 

“Smart Corridor” sou wout 59 (konekte/paralèl I-287) ; devlope yon boulva transpò nan 

White Plains ki pral sèvi pa BRT; enstale ranp mèt nan I-287 pou jere konjesyon ak 

ogmante vitès transpò, fyabilite, ak efikasite. 

 

Finansman sa te jere grasa pwogram sibvansyon Transportation Investment Generating 

Economic Recovery (TIGER), ki finanse envestisman kapital an sifas pwojè enfrastrikti 

transpòtasyon. Nan jen ane sa, administrasyon Gouvènè a te kondwi yon varyete 

otorite ofisyèl ansanm avèk lòt entèvenan rejyonal nan ankouraje gouvènman federal la 

pou sipòte aplikasyon sibvansyon pou Link Hudson TIGER. Anplis, Senatè Gillibrand ak 

Depite Lowey te voye yon lèt bay Sekretè DOT Anthony Foxx nan dat 15 jiyè, ki sipòte 

fòtman aplikasyon New York. Depite Lowey te pèsonèlman defann prim sa avèk 

Sekretè Transpòtasyon an ansanm avèk lòt otorite DOT yo depi dènye lèt yo te voye a.  

 

“Sibvansyon sa se yon amelyorasyon entegral nan opsyon vwayaj epi bay “espas” a 

rekòmandasyon yo nan rapò final Gwoup Travay Transpò an komen an,” te deklare 
Lejislatè Konte Rockland Harriet Cornell ki te travay nan Gwoup Travay Transpò 
an komen Nouvo Pon NY e li se prezidan Komite Spesyal Lejislati Konte Rockland 
sou Transpòtasyon. “Ki pi bon fason pou ankouraje moun yo itilize transpò an komen 

lè yap itilize sistèm jesyon trafik de pwent avèk siyal trafik priyorite, lè estasyon transpò 

yo fin renove e entèseksyon ak etablisman pyeton yo fin amelyore. Wi, Wout 59 la ap fè 

pati nan chanjman enteresan sa menm jan avèk koridò I-287, e rezidan yo ap kontan 

pou yo kite otomobil yo lakay yo epi pwofite de avantaj vwayaj nan transpòtasyon 

Otobis rapid.” 

 

“ BCW kontan anpil pou l aprann sibvansyon enpòtan TIGER sa ki pral amelyore nouvo 

opòtinite pou kwasans entelijan ak delvopman ekonomik,” te deklare Dr. Marsha 
Gordon, Prezidan /PDG, Konsèy Biznis Westchester ak manm nan Gwoup Travay 
la. “Angajman Senatè Gillibrand pou kreye yon rejyon avèk plizyè opsyon transpò...ak 

garanti finansman pou fè sa ...montre lidèchip ak vizyon pou Hudson Valley.” 

 

Pwogram Hudson Links lan ap reponn a bezwen ki pa satisfè sou opsyon pou pi byen 

vwayaje nan lès - lwès ke rezidan ak anplwaye yo nan rejyon an ap chèche, amelore 

sèvis transpò ki egziste deja nan Hudson River, ak depoze fondasyon pou transpò 

otobis rapid nan Nouvo Pon NY. Spesifikman, sibvansyon sa ap pèmèt devlopman: 

• Nouvo abri estasyon otobis pou move tan yo byen klere avèk Wi-Fi, 

enfòmasyon nan tan reyèl sou lè otobis la ap rive, ak kontwa otomatik pou 

achte tikè otobis; 

• Renovasyon siyal nan wout 59 ak 119 avèk teknoloji ki santre sou 

amelyorasyon, enkli siyal priyorite transpò ak kontwòl siyal entelijan, ap ede 

chofè yo prevwa, adapte, ak reponn a chanjman nan kondisyon trafik la; 

• Amelyorasyon entèseksyon konpreyansif pou ogmante sekirite pyeton ak aksè 

a arè otobis yo; 

• Ranp mezi / liy datant sou I-287 pou estabilize sikilasyon veyikil nan liy 

prensipal la epi pèmèt otobis yo deplase nan liy datant la, kidonk ogmante vitès 

ak fyabilite otobis yo; ak 

• Jesyon Koridò Entegre (ICM) teknoloji ak sistèm nan zòn I-287 nan Konte 

Rockland, Wout 59 ak Wout 119, enkli enfòmasyon vwayajè amelyore ak 

ekipman kontwòl pou bay operatè yo yon pi gwo sansibilizasyon sou sa kap 

pase nan koridò amelyore a ansanm avèk abilite pou rapidman chanje 

kondisyon yo. 

